
ᑐᓴᕋᔅᓴᖅ: X        ᐃᓱᒪᓕᐅᕈᑎ: 
 
ᐱᑦᔪᑎᓕᒃ: ᓇᓚᐅᒃᑖᖅᑕᐅᓯᒪᔪᑦ ᖃᕝᕖᑦ ᐅᓄᕐᓂᖏᑦ ᑐᓐᖓᕕᖃᑦᑐᑎᒃ ᓇᓗᓇᐃᒃᑯᑎᒃᑕᐅᓯᒪᔪᓂᒃ ᐊᒻᒪᓗ 
ᐊᐅᖏᑎᒍᑦ ᖃᐅᔨᓴᐅᑎᕕᓃᑦ, Aberdeen Lake, ᑭᕙᓪᓕᕐᒥ, ᓄᓇᕗᑦ, 2013-14. 
 
 
ᖃᓄᐃᓕᖓᓂᕆᔭᖓ: 
   
• ᓄᓇᕗᑦᒥ, ᖃᕝᕖᑦ (Gulo gulo) ᑎᑎᖃᖅᑕᐅᖃᓯᐅᔾᔭᐅᓯᒪᒻᒪᑕ ᑕᒪᒃᑮᑎᒍᑦ ᐃᒫᒃ ᒥᖅᑯᓖᑦ ᐊᒻᒪᓗ ᓂᕐᔪᑎᕐᔪᐊᑦ 

ᑖᒃᑯᑎᒎᓇ ᓄᓇᕗᑦᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᒥ (NLCA). ᖃᕝᕖᑦ ᐱᒻᒪᕆᐅᕗᑦ ᐃᓕᖅᑯᓯᕐᒧᑦ ᐊᒻᒪᓗ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐊᖑᓇᓱᒃᑕᐅᖃᑦᑕᖅᓯᒪᔪᑐᖃᐃᑦ ᐃᓄᓐᓄᑦ.  
 

• ᓄᓇᕗᑦ ᑭᓪᓕᒋᒻᒪᒍ ᐅᐊᓐᓇ ᑲᓇᓐᓇᖅᐸᓯᐊᓂ ᑲᓇᑕᒥ ᑭᓯᐊᓂ ᖃᐅᔨᓴᖅᑕᐅᓯᒪᖏᑦᑐᑦᑦ ᓯᕗᓂᐊᒍᑦ ᖃᓄᑎᒋ 
ᐅᓄᕐᓂᖃᒻᒪᖔᑕ ᖃᕝᕖᑦ ᐃᓗᐊᓂ ᓄᓇᕗᑦ, ᐅᕝᕙᓘᓐᓃᑦ ᐱᑕᖃᖏᑦᑐᓂ ᖃᑦᓯᓂᒃ ᐅᓄᕐᓂᖏᑎᒍᑦ 
ᐱᔭᒃᓴᐅᒻᒪᖔᑕ ᐃᓄᓐᓄᑦ.  
 

• ᐃᓄᐃᑦ ᐅᑦᔨᕆᔭᖏᑎᒍᑦ ᐊᒻᒪᓗ ᒫᓐᓇᕋᑖᖅ ᐊᖑᑕᐅᕙᑦᑐᓄᑦ ᐅᓂᒃᑳᑦ ᓇᓗᓇᐃᖅᓯᕗᑦ ᖃᕝᕖᑦ ᓇᐃᓴᐅᑎᖏᑦ 
ᓄᓇᕗᑦᒥ ᐊᑦᔨᒌᖏᑦᑐᑦ ᐅᕝᕙᓘᓐᓃᑦ ᐅᓄᖅᓯᕙᓪᓕᐊᖑᔮᕐᔪᑦᑐᑦ ᐊᒻᒪᓗ ᐅᖓᓯᓐᓂᖅᓴᐅᕙᓪᓕᐊᓪᓗᓂ 
ᐱᑕᖃᖃᑦᑕᖅᑐᑦ ᑲᓇᓐᓇᖅᐸᓯᐊᓂ ᐊᒻᒪᓗ ᐅᐊᓐᓇᖅᐸᓯᐊᓂ.  
 

• ᑲᑎᒪᔨᕋᓛᑦ ᑖᒃᑯᓄᖓ ᓂᕐᔪᑎᓄᑦ ᐃᓱᒫᓗᓇᖅᑐᒦᓕᖅᑐᓄᑦ ᑲᓇᑕᒥ (COSEWIC) ᖃᐅᔨᓴᖅᓯᒪᕗᑦ ᖃᕝᕕᓂᒃ 
ᐃᒫᒃ “ᐃᓱᒫᓗᓇᖅᑐᒦᓕᖅᑐᑦ”. ᐅᓗᕆᐊᓇᐅᑕᐅᓗᐊᓐᖑᐊᖅᑐᑦ ᖃᕝᕕᓄᑦ ᓇᓗᓇᐃᖅᑕᐅᓯᒪᔪᑦ ᑖᒃᑯᓇᓐᖓᑦ 
COSEWIC ᐱᖃᓯᐅᔾᔨᔪᑦ ᓇᔪᒐᖃᕝᕕᖏᓐᓂᒃ ᐊᕕᑦᑐᖅᑕᐅᓯᒪᓂᖏᓐᓄᑦ ᐊᒻᒪᓗ ᔭᒐᑦᑐᓄᑦ ᐃᓄᓐᓄᑦ 
ᐱᕙᓪᓕᐊᓂᕆᔭᐅᔪᓄᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. ᑕᒪᓐᓇ ᓱᓕᒐᓗᐊᖅᑎᓪᓗᒍ ᐃᓚᒋᔭᖏᓐᓄᑦ 
ᓂᕐᔪᑎᑦ ᖃᓪᓗᓈᖅᐸᓯᐊᓃᑦᑐᓄᑦ, ᐊᑦᔨᓴᐃᓐᓇᖏᑦ ᐅᓗᕆᐊᓇᖅᑐᑦ ᓯᐊᒻᒪᖅᓯᒪᓗᐊᖏᑦᑐᑦ ᓄᓇᕗᑦᒧᑦ.  

 
• ᖃᕝᕖᑦ ᑲᑎᓐᖓᒐᔪᓐᖏᑦᑐᑦ, ᕿᑐᕐᖏᐅᒐᔪᓐᖏᑦᑐᐊᓗᐃᑦ, ᐊᒃᑐᖅᑕᐅᓴᕋᐃᑦᑐᑦ ᐃᓄᓐᓄᑦ ᐊᒻᒪᓗ 

ᐱᑦᔭᐃᖅᓯᒪᔪᒦᒋᐊᖃᑉᐸᑦᑐᑎᒃ ᐅᓄᖅᓯᕙᓪᓕᐊᔪᓐᓇᖁᓪᓗᒋᑦ. ᑐᒃᑐᐃᑦ ᓄᖑᑉᐸᓪᓕᐊᓂᕆᕋᑖᖅᑕᖏᑦ 
ᐃᓚᖓᓃᑦᑐᑦ ᖃᕝᕖᑦ ᓇᔪᖅᐸᑦᑕᖓᓂ ᑕᒫᓂ ᑲᓇᑕᐅᑉ ᐅᐊᓐᓇᖓᓂ ᐊᒃᑐᐃᓂᖃᕐᓂᐊᖅᑐᒋᔭᐅᔪᑦ ᖃᕝᕕᖏᓐᓄᑦ 
ᓄᓇᕗᑦ.  

 
• ᐃᓄᐃᑦ ᓄᓇᓖᑦ ᐃᓱᒫᓗᑎᖏᑦ ᖃᓄᖅ ᐅᒪᔪᑦ ᐱᓕᕆᐊᕐᖑᖃᑦᑕᕐᒪᖓᑕ ᐃᓱᒪᒋᔭᐅᔭᕆᐊᖃᑉᐳᖅ 

ᐃᓅᓯᕆᔭᐅᔪᒧᑦ ᐊᑐᕐᓂᓴᒃᑯᑦ ᐱᓕᕆᐊᕐᖑᔪᓐᓇᕐᒪᖔᑦ, ᓂᕐᔪᑎᓂᒃ ᐊᒃᑐᐃᓗᐊᖏᑐᒃᑯᑦ ᐱᓕᕆᐊᖃᕐᓂᒃᑯᑦ 
ᑐᓐᖓᕕᖃᑦᑐᓂᒃ ᐊᐅᒃᑯᑦ ᖃᐅᔨᓴᖃᑦᑕᓂᕐᒥᒃ ᑕᒪᒃᑯᐊ ᐊᑐᕐᓗᒋᑦ ᐊᑲᐅᔪᓐᓇᕐᓂᖏᑦ ᐃᓄᐃᑦ ᐊᖑᓇᓱᒃᑏᑦ 
ᐱᓕᕆᔪᓐᓇᕐᓂᖏᑦ ᐊᔪᓐᖏᓐᓂᖏᓪᓗ, ᐃᖅᑲᓇᐃᔮᖃᑦᑎᑦᑎᓯᓐᓈᕐᓗᓂ ᐊᒻᒪᓗ ᐊᔪᕈᓐᓂᖅᓴᑎᑦᑎᓯᓐᓈᕐᓗᓂ.  

 
• ᓴᖅᑭᑦᑎᓗᓂ ᑐᓐᖓᕕᐅᓂᐊᖅᑐᓂᒃ ᐅᓄᕐᓂᖏᓐᓄᑦ ᖃᐅᔨᒪᓇᓱᐊᕈᑕᐅᓂᐊᖅᑐᓂᒃ ᐊᑯᓂᐅᔪᒃᑯᑦ 

ᖃᐅᔨᓴᐅᑕᐅᔪᓐᓇᖃᑦᑕᓂᐊᖅᑐᓂᒃ, ᐊᑐᓚᐅᖅᑐᒍᑦ ᓂᕐᔪᑎᐅᑉ ᖃᐅᔨᓴᖅᑕᐅᔪᓐᓇᐅᑎᖏᓐᓂᒃ ᐊᑐᓂᒃ 

ᓇᓗᓇᐃᒃᑯᑕᕆᔭᖏᓐᓂᒃ ᖃᕝᕕᐅᑉ ᑕᒫᓐᖓᑦ ᒥᖅᑯᖏᓐᓂᒃ ᐊᑐᖅᑐᑕ ᓂᕐᔪᑦ ᐸᕝᕕᓵᓗᐊᕐᓇᒍ ᑐᓐᖓᕕᖃᑦᑐᓂ 
ᖃᐅᔨᓴᖅᑏᑦ ᐋᖅᑭᒃᓯᒪᔭᖏᓐᓂᒃ ᐊᒻᒪᓗ ᐱᔨᑦᑎᕋᐅᑏᑦ ᐊᐅᓚᑕᐅᓪᓗᑎᒃ ᓄᓇᓕᓐᓂ ᐊᖑᓇᓱᑎᐅᔪᓂᒃ. ᒫᑦᓯ 
ᓄᓪᓐᖑᖅᐸᓯᐊᓂ ᑲᔪᓯᓪᓗᒍ ᒪᐃ ᐱᒋᐊᕐᓂᖓᓂᒃ ᒪᐃ 2013 ᐊᒻᒪᓗ 2014-ᒥ, ᓯᑭᑑᓂᒃ ᐊᑐᖃᑦᑕᓚᐅᖅᑐᒍᑦ 
ᑐᖅᑲᑕᖅᕕᖃᑦᑐᑕ 209 ᓇᓗᓇᐃᒃᑯᑕᐃᑦ ᓇᕆᐊᖃᑦᑐᑎᒃ ᑐᒃᑐᕕᓂᕐᒥᒃ ᐊᒻᒪᓗ ᑎᐱᓕᓐᓂᒃ ᓇᕆᐊᓂᒃ 
ᐅᖓᓯᒌᓐᓂᖃᐅᖅᑐᑎᒃ 16 ᑭᑉᐹᕆᑦᑐᒥᒃ ᑭᓛᒥᑕᒥᒃ ᐱᖓᓱᐊᖅᑎᖅᑐᑕ ᐅᓪᓗᓄᑦ ᖁᓕᓄᑦ ᐱᓕᕆᖃᑦᑕᖅᑐᑕ 
ᐊᖏᓂᖃᑦᑐᒧᑦ 3,344 ᑭᑉᐹᕆᑦᑐᖅ ᑭᓛᒥᑕᒥᒃ ᐅᐊᓐᓇᖓᓂ Aberdeen Lake (ᓇᓗᓇᐃᖅᓯᒪᔪᖅ 1).  

 
 
ᒫᓐᓇᐅᔪᖅ ᖃᓄᐃᓕᖓᓂᖓ 
 
• ᑲᑎᑦᑐᒍ ᑕᑯᓚᐅᖅᑐᒍᑦ 21−ᓂᒃ ᖃᕝᕕᓂᒃ (9 ᐊᕐᓇᓪᓗᐃᑦ ᐊᒻᒪᓗ 12 ᐊᖑᑎᑦ) ᐊᕐᕌᒎᑉ ᒪᕐᕉᒃ ᐊᑐᖅᑎᓪᓗᒋᒃ 

ᖃᐅᔨᓴᕐᓂᒃᑯᑦ, ᐃᓚᖃᑦᑐᑎᒃ ᓇᓗᓇᐃᖅᑕᐅᓚᐅᕐᒥᔪᑦ 8-ᖑᔪᑦ ᑕᑯᔭᐅᓂᑯᑦ 2013-ᒥ ᑕᑯᔭᐅᒃᑲᓐᓂᓚᐅᖅᑐᑦ 
2014-ᒥ. ᐊᖏᓂᖓ ᓇᓗᓇᐃᖅᓯᒪᑎᓪᓗᒍ ᓇᓗᓇᐃᒃᑯᑎᖅᓯᖃᑦᑕᓂᕐᒥᒃ/ᓇᓗᓇᐃᒃᑯᑎᖅᓯᖃᑦᑕᑲᓐᓂᓂᕐᒥᓪᓗ 
ᐊᑐᖅᑕᐅᕙᑦᑐᑦ ᐊᑐᖅᑕᐅᓚᐅᖅᐳᑦ ᓇᓚᐅᒃᑖᕈᑕᐅᓪᓗᑎᒃ ᐅᓄᖅᑎᒋᓂᖏᑦ ᐊᒻᒪᓗ ᖃᑦᓯᐸᓘᒻᒪᖔᑕ ᖃᕝᕖᑦ 
ᓇᓗᓇᐃᒃᑯᑎᖅᓯᒪᔪᑦ ᐃᓗᐊᒍᑦ. ᕿᑎᕋᐃᓂᖓ ᐅᕝᕙᓘᓐᓃᑦ ᑕᑯᔭᐅᕙᑦᑐᑦ ᖃᕝᕖᑦ ᐋᖅᑭᒃᓯᒪᓂᖃᓚᐅᖅᐳᖅ 2.36 
ᖃᕝᕖᑦ/1,000 km2 (SE = 0.34) 2013-ᒥ ᐊᒻᒪᓗ 1.66 ᖃᕝᕖᑦ/1,000 km2 (SE = 0.29) 2014−ᒥ. 
ᑲᑎᑦᑐᒋᑦ ᐃᓱᒪᒋᔭᐅᓚᐅᖅᐳᑦ ᐅᓄᕐᓂᓕᒫᖏᑦ (ᖃᕝᕖᑦ ᖃᐅᔨᓴᖅᕕᐅᑉ ᐃᓗᐊᓃᑦᑐᑦ) ᐃᒪᐃᑦᑑᓚᐅᖅᐳᑦ 21 
(CI=18-26) 2013−ᒥ ᐊᒻᒪᓗ 14 (CI=11-19) 2014−ᒥ. 

 
• ᕿᑎᕐᒥᐅᑦ ᐱᖓᓐᓇᖓᓂ, ᐃᓱᒪᒋᔭᐅᓚᐅᖅᐳᖅ ᐅᓄᕐᓂᖅᓴᐅᔭᕆᐊᖏᑦ ᖃᕝᕖᑦ ᑕᒫᓂ (6.85 ᖃᕝᕖᑦ/1,000 km2 

ᑕᐃᑲᓂ High Lake 2008−ᒥ ᐊᒻᒪᓗ 4.80 ᖃᕝᕖᑦ /1,000 km2 ᑕᕝᕙᓂ Izok Lake 2012−ᒥ). ᑭᓯᐊᓂᓕ, 
ᑕᒪᒃᑮᑦ ᑕᒃᑯᐊ ᖃᐅᔨᓴᕐᓂᐅᔫᒃ ᕿᑎᐊᓃᓚᐅᖅᑑᒃ ᐅᑭᐅᖅᑕᖅᑑᑉ ᑕᒫᓂᓗ ᐃᕐᓂᐅᒐᔪᓐᓂᖅᓴᐅᖅᑰᔨᓪᓗᑎᒃ, ᐊᒻᒪᓗ 
ᑕᐃᑲᓐᓕᒫᖅ ᐅᕝᕙᓘᓐᓃᑦ ᑕᐃᒪᓐᖓᓕᒫᐸᓗᒃ ᐊᖑᓇᓱᒃᑕᐅᕙᒐᑎᒃ ᖃᕝᕖᑦ.  
 

• ᖃᐅᔨᓴᐅᑎᒋᓚᐅᖅᑕᕗᑦ ᐃᓚᓕᐅᑎᓚᐅᖅᐳᑦ ᑖᒃᑯᓄᖓ ᓄᐊᑕᐅᓯᒪᔪᓄᑦ ᖃᕝᕕᓄᑦ ᖃᐅᔨᓴᐅᑎᐅᔪᓄᑦ 
ᑲᓇᓐᓇᖅᐸᓯᐊᓂ ᐅᑭᐅᖅᑕᖅᑑᑉ ᓇᐸᖅᑐᖃᖏᑦᑐᒥ ᐊᑐᖅᑕᐅᓂᐊᖅᑐᑎᓪᓗ ᓇᓗᓇᐃᖅᓯᔪᖃᕋᓱᒃᑎᓪᓗᒍ 
ᐊᕕᑦᑐᖅᓯᒪᔪᓂ ᖃᑦᓯᐅᓂᖏᓐᓄᑦ ᓇᓚᐅᒃᑖᖅᑐᖃᓕᖅᐸᑦ.  
 

• ᑕᒪᓐᓇ ᖃᐅᔨᓴᖃᑎᒌᓐᓂᐅᓚᐅᖅᑐᖅ ᐱᓕᕆᖃᑎᖃᑦᑐᑎᒃ ᖃᒪᓂᑦᑐᐊᑉ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᒃ 
(HTO) ᐊᑑᑎᖃᒻᒪᕆᓚᐅᖅᐳᖅ ᐊᔪᕈᓐᓃᖅᓴᓂᕐᒧᑦ, ᐃᖅᑲᓇᐃᔭᖅᑎᑦᑎᓂᕐᒧᑦ ᐊᒻᒪᓗ ᖃᐅᔨᒪᔭᐅᔭᕆᐊᓕᓐᓂᒃ 
ᖃᐅᔨᕚᓪᓕᑎᑦᑎᓂᕐᒧᑦ ᑖᒃᑯᓄᖓ ᐊᖑᓇᓱᒃᑐᓕᕆᔨᒃᑯᑦ ᐃᓚᒋᔭᖏᓐᓄᑦ. ᑖᓐᓇ ᐱᓕᕆᐊᕐᖑᓚᐅᖅᑐ 
ᐃᖅᑲᓇᐃᔭᖅᑎᑦᑎᓚᐅᖅᐳᖅ ᑕᓪᓕᒪᓂᒃ ᐊᖑᓇᓱᒃᑐᓕᕆᔨᒃᑯᓐᓄᑦ ᐃᓚᒋᔭᐅᔪᓂᒃ (~400 ᐃᓄᒃ ᐅᓪᓗᓄᑦ) 
ᑕᕝᕙᓂ ᐱᓕᕆᓂᖏᓐᓂ (ᐱᖓᓱᑦ ᐃᓚᐅᖏᓐᓇᓚᐅᖅᑐᑦ ᑕᒪᓐᓇ ᐱᓕᕆᐊᕐᖑᓂᓕᒫᖓᓂ ᐊᒻᒪᓗ ᒪᕐᕉᒃ 
ᐃᓚᐅᖃᑦᑕᓚᐅᖅᑑᒃ ᐊᑐᖅᑕᐅᔭᕆᐊᖃᕌᖓᒥᒃ).  
 

ᐊᑐᓕᖁᔭᐅᔪᑦ 
• ᖃᐅᔨᓴᕈᑎᕕᓂᖅᐳᑦ ᓇᓗᓇᐃᖅᓯᕗᑦ ᐊᖑᓇᓱᖃᑦᑕᓂᕐᒧᑦ ᖃᐅᔨᓴᕐᓂᖅ ᐊᒻᒪᓗ ᓯᕗᓕᖅᓱᕈᑎᖏᓐᓂᒃ ᒪᓕᓪᓗᓂ 

ᖃᐅᔨᓴᕐᓂᖅ ᐃᓚᐅᑎᑦᑎᓗᑎᒃ ᓄᓇᓕᓐᓂ ᐊᖑᓇᓱᒃᑎᐅᔪᓂᒃ, ᐊᑐᕋᔅᓴᐅᔪᒥᒃ ᐊᒻᒪᓗ ᑮᓇᐅᔭᖅᑐᓗᐊᖏᑦᑐᒥᒃ 
ᐊᑐᖅᑕᐅᔪᓐᓇᖅᑐᒥᒃ ᐱᑕᖃᑦᑎᑦᑎᔪᖅ ᖃᐅᔨᓴᕐᓂᖃᓪᓗᑎᒃ ᖃᕝᕖᑦ ᐅᓄᕐᓂᖏᓐᓂᒃ ᑕᒫᓂ ᓄᓇᒦᑦᑐᓂᒃ ᑖᒃᑯᐊᓗ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐃᓚᐅᑎᑕᐅᓗᑎᒃ ᐊᒻᒪᓗ ᐱᓕᕆᖃᑎᒋᔭᐅᓗᑎᒃ.  
 

• ᖃᐅᔨᒪᔭᐅᓂᖅᓴᐅᓂᐊᕐᒪᑕ ᖃᕝᕖᑦ ᐅᓄᕐᓂᖏᑦ, ᐊᑐᖅᑕᐅᖁᔨᕗᒍᑦ ᐊᑯᓂᒨᖓᔪᒧᒃᑯᑦ ᖃᐅᔨᓴᕐᓂᕐᒥᒃ 
ᐱᖃᓯᐅᔾᔨᓗᑎᒃ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᐱᓕᕆᕝᕕᒻᒥᒃ. ᑖᓐᓇ ᖃᐅᔨᓴᕐᓂᖅ 
ᓇᓗᓇᐃᖅᓯᓂᐊᕐᒪᑦ ᐊᑐᖅᑕᐅᑦᑎᐊᕐᓂᖓᓂᒃ ᖃᐅᔨᓴᕐᓂᖅ ᑲᑐᔾᔨᓂᒃᑯᑦ ᐊᐅᓚᑦᑎᔪᓐᓇᑦᑎᐊᖁᓪᓗᒋᑦ.  

ᐊᑦᔨᓐᖑᐊᖅ 1. Aberdeen Lake−ᒥ ᐊᒪᕈᓐᓂᒃ ᖃᐅᔨᓴᖅᕕᐅᔪᖅ . 

